
ANNOTATSIYA 
 Mazkur maqolada O‘zbekistonda yoshlar siyosatining shakllanishi va rivojlanish 

bosqichlari, Yoshlar Parlamentining tashkil etilishi, maqsad va vazifalari hamda uning jamiyatdagi 
o‘rni tahlil qilingan. Yoshlarning ijtimoiy-siyosiy hayotdagi faolligini oshirish, davlat boshqaruvida 
ishtirokini ta’minlashda Yoshlar Parlamentining tutgan o‘rni va roli asosida tahlil yondashuvi 
asosida yoritilgan. Shuningdek, xalqaro tajribalar bilan taqqosloviy tahlil berilib, yoshlar bilan 
ishlashda samarali mexanizmlarni ishlab chiqish zarurligi asoslangan. Tadqiqotda Yoshlar 
Parlamentining faoliyati, yutuqlari, mavjud muammolari va ularni bartaraf etish bo‘yicha takliflar 
ilgari surilgan. 

Kalit so‘zlar: Yoshlar siyosati, Yoshlar Parlamenti, ijtimoiy faollik, davlat boshqaruvi, 
yoshlar ishtiroki, siyosiy madaniyat, yoshlar tashkilotlari, huquqiy baza, xalqaro tajriba. 

РОЛЬ МОЛОДЕЖНОГО ПАРЛАМЕНТА В УКРЕПЛЕНИИ УЧАСТИЯ МОЛОДЕЖИ 
В ГОСУДАРСТВЕННЫХ И ЗАКОНОДАТЕЛЬНЫХ ПРОЦЕССАХ В УЗБЕКИСТАНЕ 

 
АННОТАЦИЯ 

 В этой статье анализируются этапы становления и развития молодежной политики в 
Узбекистане, организация, цели и задачи Молодежного парламента, его роль в обществе. На 
основе аналитического подхода освещаются роль и место Молодежного парламента в 
повышении активности молодежи в общественно-политической жизни и обеспечении ее 
участия в государственном управлении. Также представлен сравнительный анализ 
международного опыта, подчеркивающий необходимость разработки эффективных 
механизмов работы с молодежью. В исследовании представлены деятельность, достижения, 
текущие проблемы Молодежного парламента и предложения по их устранению. 

Ключевые слова: Молодежная политика, Молодежный парламент, общественная 
активность, государственное управление, молодежное участие, политическая культура, 
молодежные организации, правовая база, международный опыт. 

THE ROLE OF THE YOUTH PARLIAMENT IN STRENGTHENING THE 

PARTICIPATION OF YOUTH IN GOVERNMENT AND LEGISLATIVE PROCESSES IN 
UZBEKISTAN 

ABSTRACT 
 In this article analyzes the stages of formation and development of youth policy in 

Uzbekistan, the organization, goals and objectives of the Youth Parliament, and its role in society. 
The role and place of the Youth Parliament in increasing the activity of young people in socio-
political life and ensuring their participation in public administration are highlighted based on an 
analytical approach. A comparative analysis with international experience is also provided, and the 
need to develop effective mechanisms for working with young people is substantiated. The study 
presents the activities of the Youth Parliament, its achievements, existing problems, and proposals 
for their elimination. 

Keywords: Youth policy, Youth Parliament, social activism, public administration, youth 
participation, political culture, youth organizations, legal framework, international experience. 

 
KIRISH VA DOLZARBLIGI 
Har qanday jamiyatning ijtimoiy-iqtisodiy taraqqiyoti, siyosiy barqarorligi va madaniy 

rivojlanishi, avvalo, uning yosh avlodiga bog‘liq. Bugungi globallashuv, raqamli transformatsiya va 
tezkor axborot oqimi sharoitida yoshlarning faolligi, bilim va salohiyati, tashabbuskorligi milliy 
rivojlanishning muhim omili sifatida namoyon bo‘lmoqda. Shu bois, yoshlarni qo‘llab-quvvatlash, 
ularning ijtimoiy hayotdagi ishtirokini kengaytirish, yetuk va mas’uliyatli shaxs sifatida shakllanishi 
uchun zarur shart-sharoitlarni yaratish har bir zamonaviy davlatning ustuvor vazifalaridan biridir. 

O‘zbekiston Respublikasida yoshlar siyosati mustaqillik yillaridan boshlab muhim davlat 
yo‘nalishlaridan biri sifatida shakllanib bordi. So‘nggi yillarda mazkur soha bo‘yicha qabul qilingan 
qonun hujjatlari, davlat dasturlari, institutsional islohotlar orqali yoshlarning faolligini oshirishga, 
ularni ijtimoiy-siyosiy jarayonlarga jalb etishga katta e’tibor qaratilmoqda. Ayniqsa, Yoshlar 
Parlamentining tashkil etilishi[1] ushbu yo‘nalishdagi muhim yangiliklardan biri bo‘ldi. 

Mazkur maqolada O‘zbekistonda yoshlar siyosatining tarixiy rivojlanish bosqichlari, hozirgi 
kundagi islohotlar, Yoshlar Parlamentining tashkil topishi, maqsad va vazifalari, faoliyat 
yo‘nalishlari hamda xalqaro tajribalar bilan o‘zaro taqqoslanadi. Shuningdek, yoshlarning 
jamiyatdagi o‘rni, ijtimoiy faolligi va muvaffaqiyatli loyihalar asosida ularning ta’sirchanligi tahlil 
qilinadi. 

METODLAR VA OʻRGANILISH DARAJASI 
Yoshlar siyosati, yoshlarning ijtimoiy-siyosiy hayotdagi ishtiroki va ular uchun yaratilgan 

institutsional platformalar haqida so‘nggi yillarda ko‘plab ilmiy izlanishlar olib borilmoqda. 
Xususan, O‘zbekiston Respublikasida yoshlarga oid davlat siyosatini rivojlantirish bo‘yicha qabul 
qilingan strategiyalar va dasturlar — bu boradagi tadqiqotlar uchun muhim manba hisoblanadi. 

Adabiyotlar tahlili shuni ko‘rsatadiki, yoshlar siyosati masalasi O‘zbekiston 
Respublikasining Konstitutsiyasi, “Yoshlarga oid davlat siyosati to‘g‘risida”gi Qonun, Prezident 
farmon va qarorlari, Oliy Majlis Qonunchilik palatasi qarorlari orqali keng yoritilgan. Shu bilan 
birga, “Yoshlar — kelajagimiz”, “Yoshlar ishlari agentligi faoliyatini rivojlantirish strategiyasi”, 
O‘zbekiston Yoshlar ittifoqi kabi tashkilotlarning hisobotlari va faoliyati tahliliy manba sifatida 
xizmat qilmoqda. 

Xalqaro adabiyotlarda esa, yoshlar parlamentlari institutining demokratik jamiyatlardagi 
o‘rni haqida bir qator tadqiqotlar mavjud. Masalan, Britaniya Yoshlar Parlamenti tajribasi [2], 
Germaniyaning “Jugendparlament” tizimi[3], Hindiston va Qozog‘istondagi yoshlar siyosatining 
modeli[4] O‘zbekistondagi tajribani tahlil qilishda muhim qiyosiy asos bo‘lib xizmat qiladi.  

Ilmiy maqolalar, sohaviy tadqiqotlar va statistik ma’lumotlarga tayanib shuni aytish 
mumkinki, Yoshlar Parlamenti institutining joriy etilishi yoshlarning ijtimoiy faolligini oshirishda 
yangi bosqichni boshlab berdi.  

Ushbu maqolada mavjud adabiyotlar asosida mavzuga tizimli yondashuv qo‘llaniladi va 
mavjud bo‘shliqlarni to‘ldirishga harakat qilinadi.  

Ushbu ilmiy maqola sifatida ishlab chiqilgan ishda kompleks yondashuv asosida quyidagi 
ilmiy metodlardan foydalanildi: 

Tarixiy-tahliliy metod - O‘zbekistonda yoshlar siyosatining shakllanishi va rivojlanish 
bosqichlarini o‘rganishda ushbu metod qo‘llanilib, mustaqillikdan hozirgi kungacha bo‘lgan asosiy 
davrlar xronologik asosda tahlil qilindi.Qiyosiy tahlil (komparativ) - Yoshlar parlamentlari 
faoliyatining xalqaro tajribasi (Buyuk Britaniya, Germaniya, Qozog‘iston, Hindiston) bilan 
O‘zbekiston tajribasi o‘zaro taqqoslandi. Bu orqali o‘zbek modeli ustun va zaif jihatlari aniqlanib, 
takliflar ilgari surildi. 

 Sotsiologik yondashuv - Maqolada Yoshlar ishlari agentligi tomonidan olib borilgan 
so‘rovnoma natijalari tahlil qilinib, yoshlarning parlamentga bo‘lgan munosabati, 
xabardorligi va ishtiroki raqamli dalillar asosida yoritildi. 

 Empirik tahlil - Yoshlar Parlamenti doirasida amalga oshirilgan ijtimoiy loyihalar — 
“Yoshlar va qonun”, “Yashil kelajak”, “Yoshlar innovatsiyasi” singari tashabbuslar amaliy 
misol sifatida ko‘rib chiqildi. 

 Normativ-huquqiy tahlil - Yoshlar Parlamenti faoliyatini tartibga soluvchi huquqiy hujjatlar 
— Konstitutsiya, Qonunlar, Farmon va qarorlar, reglamentsiyalar asosida huquqiy baza 
o‘rganildi. 
NATIJALAR VA MUHOKAMA 
Yoshlar siyosati har bir mamlakat taraqqiyotining strategik yo‘nalishi hisoblanadi. Bu 

siyosat orqali davlat o‘zining kelajakdagi yetakchilarini shakllantiradi, ularning jamiyatdagi faol 
ishtirokini rag‘batlantiradi. O‘zbekistonda ushbu yo‘nalish mustaqillik yillaridan buyon izchil 
rivojlanib kelmoqda. So‘nggi yillarda yoshlar bilan ishlash sohasida tub islohotlar amalga oshirilib, 
ularning real hayotdagi ishtiroki yangi bosqichga ko‘tarildi. Ayniqsa, Yoshlar Parlamenti kabi yangi 
institutlarning joriy etilishi yoshlarga davlat boshqaruvi va qonunchilik jarayonlarida bevosita 
qatnashish imkonini yaratmoqda. 

Tadqiqot davomida aniqlanishicha, Yoshlar Parlamenti nafaqat siyosiy irodaning ifodasi, 
balki yoshlar va davlat o‘rtasidagi samarali muloqot platformasiga aylangan. Bu parlament orqali 
yoshlar o‘z fikrini ochiq bildirishi, muammolarni ko‘tarib chiqishi, qonunchilik tashabbuslarida 
ishtirok etishi mumkin. Bunday tajriba demokratik jarayonlar rivojida ijobiy rol o‘ynaydi.  

Shuningdek, yoshlarning bu platformaga bo‘lgan munosabati, ishtiroki va faolligi haqida 
olib borilgan sotsiologik so‘rovlar ham ijobiy natijalarni ko‘rsatmoqda. 2024-yilgi so‘rov 
natijalariga ko‘ra, yoshlarning 72 foizi Yoshlar Parlamenti haqida xabardor bo‘lsa, 46 foizi 
parlament a’zosi orqali o‘z muammosi bo‘yicha murojaat qilgan[5]. Bu esa mazkur institutning real 
hayotda qanday ishlayotganini va yoshlar uchun ahamiyatli ekanini isbotlaydi. 

Biroq, mavjud holat bilan bir qatorda ayrim muammoli jihatlar ham aniqlanmoqda. 
Jumladan: 

 Parlament a’zolarining barchasi doimiy ravishda faol bo‘lavermaydi; 
 Qonunchilik tashabbuslari ba’zida amaliy yechimga olib bormaydi; 
 Hududiy tenglik prinsipi hali to‘liq ta’minlanmagan (ayrim viloyatlardagi yoshlar vakilligi 

sust); 
 Yoshlar Parlamentining takliflari yuqori darajadagi qaror qabul qilishda ko‘proq tavsiya 

xususiyatiga ega bo‘lib qolmoqda. 
Bu muammolar mavjud bo‘lsa-da, tizim hali ham shakllanish bosqichida ekani, ijtimoiy 

institut sifatida o‘z rolini kuchaytirib borayotgani e’tiborga molik. Muhimi, yoshlar orasida siyosiy 
madaniyat, fuqarolik pozitsiyasi va liderlik salohiyati shakllanmoqda. Yoshlar Parlamenti bu 
jarayonda muhim o‘rin tutmoqda.  

Xalqaro tajribalar bilan taqqoslaganda, O‘zbekistonning yondashuvi innovatsion va milliy 
qadriyatlarga mos holda yo‘lga qo‘yilganini ko‘rish mumkin. Misol uchun, Buyuk Britaniyada 
yoshlar parlamenti maktab yoshidagi bolalardan iborat bo‘lsa[6], O‘zbekistonda bu institut 18–30 
yosh orasidagi, siyosiy va ijtimoiy tajribaga ega yoshlardan shakllantiriladi[7]. Bu esa 
ishtirokchilarning saviyasi va takliflar sifatiga ijobiy ta’sir ko‘rsatmoqda. 

Umuman olganda, Yoshlar Parlamenti — yoshlarning faolligini kuchaytirish, ularning 
fikrini eshitish va davlat siyosatida inobatga olishga xizmat qiluvchi dolzarb mexanizmdir. Mazkur 
institutni kuchaytirish, uning vakolatlarini kengaytirish, islohotlarning davomiyligini ta’minlash 
orqali O‘zbekistonda yanada kuchli fuqarolik jamiyatini shakllantirish mumkin.  

Ushbu tadqiqot davomida O‘zbekistonda yoshlar siyosatining rivojlanishi, Yoshlar 
Parlamentining tashkil etilishi va uning jamiyatdagi o‘rni atroflicha o‘rganildi. Tahlil va muhokama 
natijalariga ko‘ra quyidagi asosiy natijalarga erishildi: 

 Yoshlar siyosati O‘zbekistonning ustuvor yo‘nalishlaridan biridir, va u mustaqillikdan 
buyon izchil rivojlanib kelmoqda. Ayniqsa, so‘nggi yillarda yoshlarni qo‘llab-quvvatlashga 
qaratilgan tizimli islohotlar davlat siyosatining muhim tarkibiy qismiga aylangan. 

 Yoshlar Parlamenti instituti yoshlarning siyosiy faolligini oshirishda muhim omilga aylandi. 
Ushbu platforma orqali yoshlar o‘z fikrlarini bildirish, muammolarni ko‘tarish, qonunchilik 
tashabbuslarida ishtirok etish imkoniyatiga ega bo‘ldi. 

 Amaliy faoliyat doirasida parlament bir qator muvaffaqiyatli loyihalarni amalga oshirdi, 
jumladan, “Yoshlar va qonun”, “Yashil makon”, “Yoshlar innovatsiyasi” kabi ijtimoiy, 
huquqiy, ekologik va texnologik tashabbuslar yoshlarda liderlik va fuqarolik madaniyatini 
shakllantirishga xizmat qilmoqda. 

 Sotsiologik so‘rovlar shuni ko‘rsatmoqdaki, Yoshlar Parlamenti aholining keng qatlamlari, 
ayniqsa yoshlar orasida tanilgan va ishonchli institutga aylangan. Respondentlarning katta 
qismi parlament faoliyatini ijobiy baholagan va bevosita ishtirok etgan. 

 Yoshlar Parlamentining huquqiy va tashkiliy asoslari shakllantirilgan bo‘lsa-da, uning 
faoliyatini yanada kuchaytirishga ehtiyoj mavjud. Jumladan, vakolatlar doirasini 
kengaytirish, mintaqaviy tenglikni ta’minlash va takliflarning amaliy natijalarga aylanish 
mexanizmini kuchaytirish zarur. 

 Xalqaro tajribalar bilan qiyoslaganda, O‘zbekiston modeli o‘ziga xos yondashuvga ega 
bo‘lib, yoshlarning siyosiy ishtirokini yanada chuqurlashtirish imkonini bermoqda. Ayniqsa, 
milliy qadriyatlar bilan uyg‘unlashgan yondashuv ijtimoiy barqarorlikni mustahkamlashga 
xizmat qilmoqda. 
Umuman olganda, Yoshlar Parlamenti O‘zbekistonda yoshlarning jamiyat hayotidagi 

ishtirokini kuchaytiruvchi va ularning ovozini eshitishga xizmat qiluvchi muhim mexanizm sifatida 
shakllanmoqda. 

XULOSA 
 Yoshlar har qanday jamiyatning strategik resursi bo‘lib, ularning ijtimoiy-siyosiy hayotdagi 

faolligi jamiyat taraqqiyoti va barqarorligining muhim omillaridan biridir. O‘zbekiston 
Respublikasida yoshlar siyosatining izchil amalga oshirilayotgani, ayniqsa, Yoshlar Parlamenti kabi 
yangi institutsional mexanizmlarning joriy qilinishi, yoshlarning davlat boshqaruvidagi ishtirokini 
kengaytirish borasida muhim qadamlardan biri bo‘ldi. 

Tadqiqot davomida quyidagi muhim xulosalarga kelindi: 
1. Yoshlar Parlamenti yoshlar siyosatining amaliy ifodasi sifatida ularning davlat boshqaruvi, 

qonunchilik va ijtimoiy hayotda faol ishtirokini ta’minlashga xizmat qilmoqda. 
2. Mazkur parlament orqali yoshlar jamiyatdagi dolzarb muammolarni ko‘tarish, ularni hal 

qilish bo‘yicha takliflar berish va qonunchilik tashabbuslarini ilgari surish imkoniyatiga ega 
bo‘ldi. 

3. Yoshlar Parlamentining faoliyati nafaqat ichki siyosiy tizim doirasida, balki xalqaro 
maydonda ham e’tirof etilmoqda, bu esa O‘zbekistonning yoshlar siyosatidagi ochiqligi va 
hamkorlikka tayyorligini ko‘rsatadi. 

4. Amaliy faoliyatda bir qator ijobiy natijalar kuzatilayotgan bo‘lsa-da, hali to‘liq hal 
etilmagan masalalar ham mavjud, xususan: vakolatlar doirasi, hududlararo tenglik, yoshlar 
takliflarining yuqori darajadagi qarorlarda inobatga olinishi. 

5. Yoshlar Parlamentini takomillashtirish orqali siyosiy ishtirok, liderlik va fuqarolik ongini 
yanada kuchaytirish, jamiyatda mas’uliyatli va yetuk avlodni shakllantirish mumkin. 
Xulosa qilib aytganda, Yoshlar Parlamenti O‘zbekistonda yoshlar uchun ochiq muloqot va 

tashabbus maydonini yaratish, ularning jamiyatdagi o‘rnini mustahkamlash, siyosiy madaniyatni 
rivojlantirish yo‘lida muhim institut sifatida shakllanmoqda. Uning faoliyatini davom ettirish va 
takomillashtirish orqali davlat va jamiyat o‘rtasidagi muloqotni yanada samarali yo‘lga qo‘yish 
mumkin bo‘ladi. 

